
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ <<ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ>> ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Անհրաժեշտությունը` Որոշման նախագծի ընդունումը պայմանավորված է Հայաստանի Հանրապետության Արարատի մարզի Ազատաշեն համայնքի ավագանու 13 փետրվարի 2017 թվականի թիվ 9 որոշման համաձայն՝ Հայաստանի Հանրապետության կառավարությանը սեփականության իրավունքով անհատույց հանձնված, Հայաստանի Հանրապետության Արարատի մարզի Ազատաշեն համայնքի ջրամատակարարման և ջրահեռացման համակարգի, ինչպես նաև Հայաստանի Հանրապետության պետական եկամուտների կոմիտեի մասնագիտացված շնագիտական կենտրոնի և <<Գլենդել Հիլզ>> փակ բաժնետիրական ընկերության սեփականություն հանդիսացող՝ Երևան քաղաքի <<Երևանյան Բերդ>> թաղամասի (գինու գործարանին հարող տարածք) Արգիշտի փողոցի թիվ 11/8, 11/3, 11/4, 7/6, 7/4, 17 և 15 նորակառույց բազմաբնակարան շենքերի սպասարկման համար կառուցված ջրամատակարարման և ջրահեռացման համակարգերի (այսուհետ՝ գույք) հանձնման արդյունքում ստեղծվող նոր ակտիվների տնօրինման ու հաշվառման անհրաժեշտությամբ:

          Ընթացիկ իրավիճակը և խնդիրները՝ Գույքի՝ ջրամատակարարման և ջրահեռացման համակարգերի բարելավման նպատակով ներդրումների իրականացման համար անհրաժեշտություն է առաջացել սույն կառավարության որոշման նախագծի ընդունումը:

Տվյալ բնագավառում իրականացվող քաղաքականությունը՝ ջրամատակարարման և ջրահեռացման համակարգերի ծառայությունների մատուցման բարելավումն է: 
Կարգավորման նպատակը և բնույթը` Որոշման նախագծի ընդունման նպատակը պայմանավորված է գույքի՝ ջրային համակարգերի բարելավմանն ուղղված աշխատանքների իրականացման նպատակով այն <<Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմ>> պետական կառավարչական հիմնարկին ամրացնելուց  հետո վարձակալությամբ հանձնել <<Վեոլիա Ջուր>> փակ բաժնետիրական ընկերությանը:
 Նախագծի մշակման գործընթացում ներգրավված ինստիտուտները և անձիք` Որոշման նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմի կողմից:
Ակնկալվող արդյունքը` Նշված որոշման ընդունումը հնարավորություն կտա <<ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմ>> պետական կառավարչական հիմնարկին և <<Վեոլիա Ջուր>> փակ բաժնետիրական ընկերությանը կազմակերպելու պետական գույքի համալրումը և հաշվառումը` Հայաստանի Հանրապետության հաշվապահական ստանդարտներին համապատասխան, ինպես նաև ջրամատակարարման և ջրահեռացման համակարգերի հուսալի և անվտանգ շահագործումը ու Հայաստանի Հանրապետության խմելու ջրի որակի ստանդարտներին համապատասխան ջրի մատակարարման ապահովումը:
  ՀՀ ԷԵԲՊՆ ջրային տնտեսության պետական կոմիտե
